
ISIGABA A:  UKUFUNDA NOKUZWISISA  
 
UMBUZO 1 
 
Phendula UMBUZO 1.1 kanye NOMBUZO 1.2. 

  

 
1.1 Funda indatjana elandelako bese uphendula imibuzo.   
 
 IPILO YABAFUNDI EENKOLWENI 

 
Ifundo kuthiwa isilodlhelo sepumelelo kodwana sezizinengi izinto 
ezithikameza ifundo eenkolweni. Umbelethi usa umntwana esikolweni 
ngomnqopho wokumenzela ingomuso elithe tjha. Umntwana athathe ithubelo 
adlale ngalo. Kunokobana afunde, abone kulithuba lokuphalisana nabangani 
bakhe ngezinto ezingayi ngandlela. Ungazizwa uphathwa mahloni 
nawungezwa bona kuphaliswana ngani. Nakubantwana babantazana 
baphalisana ngeenkerde ezifitjhani, iinhluthu, abomaliledinini namasokana 
abathandana nawo.  
 
Irhubhululo lamva nje litjengisile bona abantwana babantazana baba 
negandelelo lokulungisa iinhluthu. Umntwana ovela ekhayeni elidobha phasi 
uyahlukumezeka nakufanele aye esikolweni. Lento eyenzeka amalanga la, 
azange kheyenzeke ngeenkhathi zabogogo nabobamkhulu. Ingani 
nabentwana babesana sebangene erherhweni lokuphalisana. Akusabi lula 
ukuhlukanisa umntazana nomsana ngombana iinhloko ziyafana. Babodwa 
abaluka iinhluthu zibe mibalabala, babodwa ababonoyi abaneenhluthu ezide 
sengathi bathwele isiyaya sakamakoti, babodwa abanemiyeko sengathi 
mathwasana.  
 
Mhlana kuthiwa beze ngezambatho zekhaya, lapho kuyabukelwa. Izambatho 
zakhona kuba ngezamagama ekuthiwa ngaphuma phambili, kukhangiswa 
ngazo. Nakukubiza ungathengisa ikomo ukuze uthole imali yokuzithenga. 
Uzwe kuthiwe uzibani uyagomisa. Udla itjhila. Iinkerde zakhona zibizwa 
ngama-centimetre. Nakubesana bona bakhebelelisa amabhrugu la ucabange 
bona ungathi, 'akhe ngikusize ulihlalise kuhle'. Kanti do, libekwe ngabomu 
lapho. Liveze isiquntu samanzinzo.  
 
Umbuzo esiba nawo kukobana ingabe ababelethi bayalemuka 
ngephaliswaneli na? Nangabe bayalemuka, khuyini abakwenzako 
ukuthuthukisa ifundo yabantwababo? Mumukghwa omumbi wokungazi bona 
umuntu uyangena namtjhana uyaphuma esikolweni na. 
 
UmNyango wezeFundo uthwele kabudisi ngombana nakuphela umnyaka 
imiphumela kulindeleka bona ibe mihle. Woke umuntu urhwayela abotitjhere 
ngokungaphumeleli kwabafundi. Kungebanga lelo abotitjhere balisukela 
ibizelo lokufundisa ngombana abasekelwa lokha nabakhalima abentwana 
besikolo. 

  

 
 1.1.1 Khuyini okusilodlhelo sepumelelo ngokuya ngokwesifundo 

sokuzwisisa esingehlesi? 
  

(1) 

 1.1.2 Msebenzi kabani wokulungiselela umntwana ikusasa elihle na?  (1) 
 
 1.1.3 Ngiyiphi into eyenziwa besana nabentazana eenkolweni, efanako? 

Tlola ibe YINYE. 
  

(1) 
 
 1.1.4 Tlola izinto EZINTATHU ezivane zihlukumeze abantwana besikolo 

bona bangaragi kuhle ngeemfundo zabo. 
  

(3) 
 
 1.1.5 Tlola abantu ABABILI ekungibo evane babuzwe lokha imiphumela 

yabafundi ingasi mihle. 
  

(2) 
 
 1.1.6 Bantwana abanjani okuthiwa badobha phasi ngokuya 

ngokwendatjana engehla? 
  

(2) 
 
 1.1.7 Hlathulula bona kutjho ukuthini lokhu, 'Akuseselula ukuhlukanisa 

umntazana nomsana ngombana iinhloko ziyafana.' 
  

(2) 
 
 1.1.8 Khetha ipendulo eyodwa enembako kezilandelako: 

 
Abanye abentwana abasakuthandi ukuya esikolweni ngombana 

  
 
 

 
  A 

B 
 
C 
D 

Abanamali yokudla abanye nabadlako. 
Abanamali yokuphalisana ngezinto okuphaliswana ngazo 
esikolweni. 
Ababelethi ababanikeli imali yokufunda. 
UmNyango wezeFundo awunandaba nabo. 

  
 
 
 
(1) 

 
 1.1.9 Qedelela umutjho olandelako ngependulo efaneleko. 

 
Ukuze ubujamo eenkolweni bube sezingeni elifaneleko kufanele 
kube netjhebiswano hlangana ... 

  
 
 
 

 
  A 

B 
C 
D 

Kwabafundi bodwa. 
Kwabafundi nababelethi. 
Kwabafundi nabotitjhere. 
Kwabafundi, abotitjhere nababelethi. 

  
 
 
(1) 

 
 1.1.10 Ucabanga bona uba yini umphumela womntwana ongasekelwa 

bazali eemfundweni zakhe? Tlola iphuzu ELILODWA. 
  

(2) 
 
 1.1.11 Ingabe uyavumelana nombono othi abotitjhere basukela ibizelo 

ngonobangela wokungasekelwa lokha nabakhalima abantwana 
besikolo?  Tlola amaphuzu AMABILI. 

  
 
(4) 

 



IsiNdebele iLimi lesiBili lokuNgezelela (SAL)/P1 5 DBE/Novemba 2013 
 NSC 

Ilungelo lokukhuphela lifunjethwe  Phendla 

 
 
1.2 Qalisisa isithombe esingenzasi bese uphendula imibuzo.   
 
 

 

  

 
 1.2.1 Ingabe ngimiphi imidlalo edlalwa bomma egade idlalwa madoda 

kwaphela? Tlola ibe MIBILI. 
  

(2) 
 
 1.2.2 Ngimiphi imidlalo esadlalwa madoda kwaphela? Tlola ibe MIBILI.  (2) 
 
 1.2.3 Khuyini okungakhandela abantu bengubo ukudlala umdlalo 

ovezwe esithombeni? Tlola iphuzu ELILODWA. 
  

(2) 
 
 1.2.4 Yini ebangela bona ematatawini wemidlalo kungasabi nabantu 

abanengi abazokubukela? Tlola iphuzu ELILODWA. 
  

(2) 
 
 1.2.5 Ngowakho umbono, ingabe umuntu wengubo angawuthatha 

umdlalo ovezwe esithombeni njengebizelo lakhe angasenzi eminye 
imisebenzi na? Sekela ipendulwakho ngephuzu ELILODWA. 

  
 
(2) 

 
IMITLOMELO YESIGABA A:  30 

ISIGABA B:  UKURHUNYEZA 
 
UMBUZO 2 

  

 
IMIYALO:   
 
1. 
 
 
2. 
3. 
4. 
5. 
 
6. 

Ngamagama angadluli kwama-50, rhunyeza uveze amaphuzu ali-7 
amimmongo mayelana namaqhinga angasetjenziswa ukukhandela ubulwele 
bomgomani weemfarigi (i-swine flu).  
Nombora imitjhwakho kusukela kowoku-1 bekufike kewe-7. 
Umutjho ngamunye owutlolako awube nomqondo owodwa. 
Tlola ngelimi elitsengileko ngombana uzokwabelwa imitlomelo emi-3. 
Sebenzisa amagamakho ngendlela ongakghona ngayo ungabuyeleli utlole 
okusesirhunyezweni. 
Tlola inani lamagama owasebenzisileko ekupheleni kwesirhunyezo. 

  

 
UMGOMANI WEEMFARIGI (I-SWINE FLU) 

 
Manengi amalwele asele aziphe amandla ngonobangela wobutjhapho bethu 
bokubalekela ukuhlanzeka. Amalwele la ayathelelana. Uthi ungaguli uzithole sele 
ugula ngombana uthelelwe ngomunye. Obunye ubulwele obuthathelanako mgomani 
weemfarigi. Umgomani lo ubangelwa mumulwana osuka komunye umuntu uye 
komunye ngamanzana avela lokha omunye nakathimulako namtjhana akhohlelako. 
Ngalokho-ke kufanele siwutjheje. Wakungena ungagcina sele uhlongakele nangeze 
watjheja kusesekhona isikhathi. 
 
Nokho asikafaneli ukwethuka khulu ngombana umgomani lo uyelapheka. Ikani 
isekutheni uyazilandela iindlela zokukhandela ubulwelobu na. Amatshwayo 
womgomani weemfarigi afana newomgomani ojayelekileko obamba woke umuntu. 
Lokhu kufaka hlangana ukukhohlela, ihloko ebuhlungu, amapeyini emisipheni 
nemajoyinini, ukwehla amathimila, kwesinye isikhathi ukuhlanza, ukuthulula 
nomphimbo obuhlungu. Into eqakathekileko kikho koke kuthola amano wokuvikela 
umgomani weemfarigi lo. Kulula ukukwenza lokhu, vala umlomakho lokha 
nawukhohlelako ukuze ungadluliseli amagciwana kwabanye. Nawuqeda ukufinya 
lahlela izinto ogade ufinya ngazo kude begodu nangokuvikelekileko. Zifundise 
umthetho omuhle wokuhlamba izandla zakho ngesibha ngemva kokusebenza ngazo, 
ukuze ubulale amagciwana asezandleni. Thintitha ithuli elitholakala eensetjenzisweni 
ezifana nomrhala kanye neendawo zokusebenzela ngaso soke isikhathi. Balekela 
ukubamba amathimila namtjhana okusamanzi ngesandla ngombana igciwana 
litshwayeleka lula ngalokho. Ungabandameli khulu ebantwini abagulako ngaphandle 
kokusebenzisa iinkhandeli. Sela okunengi okusamanzi, khulu khulu amanzi. 

  

 
IMITLOMELO YESIGABA B:  10 

ISIGABA C:  IHLELO NOKUSETJENZISWA KWELIMI 
 
UMBUZO 3 

  

 
3.1 Tlola imitjho elandelako ngokuyipeleda ngendlela efaneleko:   
 
 3.1.1 

 
3.1.2 

Letha isicobotjhelo sakamma naso etafuleni. 
 
Abogogo bakghola imali encani. 

 (2) 
 
(2) 

 
3.2 Buyelela utlole imitjho elandelako bese ulungisa amagama angeembayaneni 

ukuze azwakale kuhle. 
 
Isib: UBafunani uphule (-tja) sakamma. 
 UBafunani uphule isitja sakamma. 
 
Ubamkhulu uthenge (-komo) eyodwa efandisini. Uyithenge nje akanaso         
(-baya). 

  
 
 
 
 
 
 
(2) 

 
3.3 Buyelela utlole imitjho engenzasi uveze isikhathi esidlulileko. 

 
Isib: Umntamama ufunda incwadi ayithole eposini. 
 Umntamama ufunde incwadi ayithole eposini. 

  

 
 3.3.1 

 
3.3.2 

UMsongelwa uthatha incwadi kamalume. 
 
Imithi itjha yoke. 

 (2) 
 
(2) 

 
3.4 Buyelela utlole indima elandelako bese ufaka amatshwayo afaneleko 

wokutlola. 
 
Isib. Ubaba ngimuzwe akhalima asithi ayisuke 
 Ubaba ngimuzwe akhalima asithi, ayisuke! 
 
mabhena senifunani kwanje ipitori iniphendulile. 

  
 
 
 
 
 
(3) 

 
3.5 Buyelela utlole imitjho elandelako kodwana usebenzise isihlanganiso 

esisekugcineni. 
 
Isib. Umalume uthanda ukulwa. Umalume usela utjwala. (ngombana)  
 Umalume uthanda ukulwa ngombana usela utjwala. 

  

 
 3.5.1 

 
3.5.2 
 
3.5.3 

Ama-orentji avuthiwe. Sikhathi sawo. (ngombana) 
 
Ngimbethile izolo. Ngimthanda khulu nje. (Nanyana) 
 
Ubaba uthanda ibilibili. Umma uyakwazi lokho. (begodu) 

 (2) 
 
(2) 
 
(2) 

3.6 Buyelela utlole imitjho elandelako kodwana iveze ukulandula. 

 
Isib: Abafundi batlola iinhlahlubo zokuphela komnyaka. 
 Abafundi abatloli iinhlahlubo zokuphela komnyaka 

  

 
 3.6.1 

 
3.6.2 

UKhethiwe uthumela imali kumma. 
 
Ubuso bakhe butjhile. 

 (2) 
 
(2) 

 
3.7 Buyelela utlole umutjho olandelako bese kuthi igama elitlolwe ngokunzima 

khulu litjengise ipambosi yokwenziwa. 
 
UThabana ubetha ngumma. 

  
 
 
(2) 

 
3.8 Tlola imitjho elandelako ifundeke kuhle:   
 
 3.8.1 

 
3.8.2 

Ukudla upheka umma okumnandi. 
 
Abantwana iimbalo utitjhere ufundisa. 

 (2) 
 
(2) 

 
3.9 Zakhele wakho umutjho uveze bona igama elitlolwe ngokunzima khulu 

lingaba nenye ihlathululo. 
  

 
 3.9.1 

 
3.9.2 
 
3.9.3 

Amabele wesimu kaMahlangu sele avuthiwe. 
 
Ubaba ubone inyanga eyalapha ugogo. 
 
UKanabo bambethe wavela iduma ehloko. 

 (2) 
 
(2) 
 
(2) 

 
3.10 Tlola imitjho elandelako kuthi esikhundleni sebinzana elitlolwe ngokunzima 

khulu utlole igama elilodwa. 
  

 
 3.10.1 

 
3.10.2 

Ngihlangene neenkomo ezinengi nangibuya esitolo. 
 
Ubaba ubone iinyosi ezinengi ziya etlhagwini. 

 (1) 
 
(1) 

 
3.11 Funda umutjho olandelako bese uphendula umbuzo. 

 
Abantu abapheka ukudla okumnandi babantu bengubo kwaphela. 
 
Ingabe umutjho olandelako unebandlululo na? Sekela ipendulwakho 
ngephuzu ELILODWA. 

  
 
 
 
 
(3) 

3.12 Qalisisa isikhangiso esilandelako bese uphendula imibuzo.   
 
 

 

  

 
 3.12.1 Tlola imibandela EMIBILI evezwe esikhangisweni esingehla.  (2) 
 
 3.12.2 Kubayini okhangisako atlole amagama alandelako ngokunzima 

khulu? 
 
ILOTJHINI ELAWULA ISIKHUMBA 

  
 
 
(2) 

 
 3.12.3 Kubayini igama elithi GARNIER elitlolwe ngaphezulu 

esikhangisweni litlolwe ngamagama amakhulu?  
  

(2) 
 
 3.12.4 Itshwayo elingenzasi elidzujulwe esikhangisweni libizwani? 

 

 

  
 
 
 

(2) 
 
 3.12.5 Eendaweni ezilandelako kubayini okhangisako asebenzise ifonti 

engafaniko ekutloleni isikhangiswesi? 
  

 
 
  (a) 

(b) 
Amagama atlolwe aba mancani khulu. 
Amagama atlolwe atjhigama. 

 (1) 
(1) 

3.13 Qalisisa isithombe esilandelako bese uphendula imibuzo.   
 
 

 
 3.13.1 Ingabe wenza muphi umsebenzi umuntu osesithombeni lo?  (1) 
 
 3.13.2 Tlola igama lesisetjenziswa ekusikwa ngaso ukudla esivezwe 

esithombeni. 
  

(1) 
 
 3.13.3 Ingabe uwenzela kiyiphi ikumba umsebenzi awenzako umuntu 

osesithombeni lo? 
  

(1) 
 
 3.13.4 Khuyini okutjengisa bona osesithombeni uthabela umsebenzi 

awenzako lo? 
  

(1) 
 
 3.13.5 Khetha ipendulo enembako kezilandelako. 

 
Ngisiphi isisetjenziswa setheknoloji esivezwe esithombeni 
esisetjenziswa ukutlola nokubulunga ilwazi? 

  
 
 
 

 
  A 

B 
C 
D 

Yikhomphyutha. 
Ngumabonakude. 
Yilepthobhu. 
Mtjhini wokutlola ngeribhoni. 

  
 
 
(2) 

 
 3.13.6 Ingabe kutjho ukuthini ukusonga izandla komuntu osesithombeni 

lo? Tlola iphuzu ELILODWA. 
  

(2) 
 
 3.13.7 Ngombonwakho ucabanga bona khuyini ekufanele sikufunde 

ngomuntu osesithombeni lo? 
  

(2) 
 

IMITLOMELO YESIGABA C:  60 

ISIGABA D:  ZEMITLOLO 
 
TJHEJA: 

  

 
• Isigabesi sinemibuzo emibili, UMBUZO 4 kanye NOMBUZO 5. 
• Phendula umbuzo OWODWA, UMBUZO 4 nanyana UMBUZO 5. 

  

 
UMBUZO 4:  UZANGENZANI – DM Jiyana nabanye 
 
ISIKHUNDLA MADODA  

  

 
Funda isiqetjhana esilandelako bese uphendula imibuzo.   
 
Kwatholakala-ke bona isikhundla sakaMotha sithethwe nguSkhosana. Into yokuthoma 
ayenzako uSkhosana wathenga imbuzi, wamema iinini nabangani bakhe wayihlaba, 
athokoza isikhundla. Ukusuka lapho uJali wathoma ukungasacalani kuhle 
ngemehlweni nabalingani bakhe emsebenzini. Bekuthi nakubuzwa bona kwenziwa yini 
bona isikhala sakaMotha singamenyezelwa ukuze ubani nobani osifunako asibawe 
ngokomthetho, uSkhosana athi: 'Lokho ningabe nisakubuza madodekhethu, 
nizakubotjhwa.' Angatjho njalo abanengi baphelelwe mamandla. Ababe bafunde khulu 
ukudlula ngitjho noMotha baneziqu, kwathiwa, basaqalisiswa bazakukhutjhulwa 
ngomuso. Abanye babo kwathiwa banemilanjwana ekufuze irarululwe. Phela woke 
amazikwana wakwa-OLD Mutual abasele aphethwe nguJali, asisandla sakaBotha e-
ofisini ekulu eMiddelburg. 
 
Kwathi kusesemalangana uSkhosana athomile ukuba sikhulu kwa-OLD Mutual, 
kwafika incwadi ivela ehlokokantoro eGoli, ihlathulula ngeenghonghoyilo zeensebenzi 
ebegade zaziwa nguMotha noBotha, uSkhosana angakathomi. 

  

 
4.1 Ngubani umNqophisi we-OLD Mutual?  (1) 
 
4.2 Ngebakwabani abantu bakwaJali ngokuya ngokwendatjana le?  (1) 
 
4.3 Ngubani owangena esikhundleni sakaMotha?  (1) 
 
4.4 Tlola izinto EZINTATHU ezazitlolwe encwadini eyayiphendula iinghonghoyilo 

zabasebenzi lokha kusaphethe uMotha noBotha. 
  

(3) 
 
4.5 USkhosana ngokuphatha kumbi iinsebenzi wagcina sele aqothise abanengi 

emsebenzini. Ngiwaphi amagama egade athanda ukuwakhuluma njalo? 
  

(1) 
 
4.6 Ikosikazi kaSkhosana ibelethwa kwabani?  (1) 

4.7 Khetha ipendulo enembako kezilandelako. 

 
Unobangela owabulala uMotha: 

  
 
 

 
 A 

B 
C 
D 

Kugula isikhathi eside. 
Yingozi yekoloyi. 
Kuloywa babantu asebenza nabo. 
Kuzikhambela ngaphandle kwesizathu. 

  
 
 
(1) 

 
4.8 Qedelela umutjho olandelako ngependulo eyodwa kweziseembayaneni. 

 
Iinsebenzi egade zisebenza kwa-Old Mutual bezirhola ... (ama-R300,        
ama-R250, ama-R500) ngenyanga. 

  
 
 
(1) 

 
4.9 Ucabanga bona uSkhosana uvezwe amlingisi onjani. Tlola amaphuzu abe 

MABILI. 
  

(4) 
 
4.10 Ingabe uSkhosana wakuthabela ukufika kwencwadi ephendula iinghonghoyilo 

zabasebenzi? Hlathulula ngephuzu ELILODWA. 
  

(2) 
 
4.11 Ngombonwakho sitloleke njani isingeniso sendatjana ethi 'Isikhundla 

Madoda? Tlola amaphuzu abe MABILI. 
  

(4) 
[20] 

 
NOFANA 

 
UMBUZO 5:  AYIKHULUNYELWA EZIKO – RN Mahlangu nabanye   
 
UMQASA NEBHUBEZI   
 
Funda isiqetjhana esilandelako bese uphendula imibuzo.   
 
Kwasukasukela! 
 
Kwakukhona umqasa nebhubezi. Umqasa lo wawumngani wendlovu ngakelinye 
ihlangothi. Kwathi ngelinye ilanga umqasa nendlovu zarera ibhubezi bona libulawe 
ngobanyana litshwenya ezinye iinyamazana. Kwathonywa ngokwakhiwa kweqhinga 
lokugodusa ibhubezi liye kiboyisemkhulu. 
 
Iqhinga okwagcinwa kuvunyelenwe ngalo ngelithi indlovu ngiyo enamandla, begodu 
ngiyo ekumele isebenze khulu. Indlovu yagcina ivumile ngombana inganabuyo.  
Umqasa wathi endlovini, 'kufanele siqale mhlana izulu lina khulu, bekuzale nomlambo.  
Sizakuhlaba ikomo bese simema ibhubezi bona sizokudla nalo. Angithi liyayithanda 
inyama, khulukhulu ilunda.' 
Indlovu yathi, 'ngijama nawe iveke namalanga.' 

  

 
5.1 Tlola amagama wabalingisi abasesiqetjhaneni esingehla.  (3) 
 
5.2 Umqasa bewumngani wayiphi inyamazana?  (1) 

5.3 Ngisiphi isitho sekomo esithandwa libhubezi?  (1) 
 
5.4 Ngiliphi iqhinga elasetjenziswa mqasa ukuyamisa ibhubezi?  (2) 
 
5.5 
 
 
5.6 

Ukuya ngokwesiqetjhana esingehla, kukuphi kiboyisemkhulu okukhulunywa 
ngakho? 
 
Hlathulula bona umlingisi olibhubezi uvezwe amlingisi onjani. Tlola amaphuzu 
abe MABILI. 

  
(1) 
 
 
(4) 

 

 
5.8 Yitjho bonyana LIQINISO namtjhana AKUSILO IQINISO. Usekele 

ipendulwakho ngephuzu ELILODWA. 
 
Umqasa umeme ibhubezi emnyanyeni ngombana ufuna bona bazokudla 
nalo. 

  
 
 
 
(2) 

 
5.9 Ngombonwakho ingabe lokhu okwenziwe mqasana nendlovu kokubulala 

ibhubezi yinto ehle na? Tlola iphuzu ELILODWA. 
  

(2) 
 
5.10 Ucabanga bona ngemva kokufa kwebhubezeli, iinyamazana zaphila 

ngokuthula na?  Sekela ipendulwakho ngephuzu ELILODWA. 
  

(2) 
[20] 

5.7 Khetha ipendulo eyodwa enembako kilezi ezingesibayeni. 
 
Umqasa wabawa indlovu bona kube ngiyo edosa intambo ngombana … 
(indlovu inamandla, indlovu inemilenze emikhulu, indlovu yikosana 
yeenyamazana). 

  
 
 
 
(2) 

